
				এই পাতাটির মুদ্রণ সংশোধন করা প্রয়োজন। 
পদ্য-সংগ্ৰহ ।
গলায় বিলাতি চেন, পকেটেতে ঘড়ী । কাটা তার প্রেম কাটা, বেধে ঘড়ী ঘড়ী ৷ কারপেটি জুতা পায় শোভা পায় যত । জুতা নয়, সে জুতায় জুতা মারে কত ॥ করশাখা সুশোভিত করিল অঙ্গুরী । গলায় রুমাল বেঁধে বাড়ায় মাধুরী ৷ কেশে কাটি বাকা সিতি বিলাতি ধরণে ।
মনেতে গরব কত পরব-পালনে ॥
রমণীর পরিণয়ে পবিত্র প্রণয় । সমভাবে সকলের হৃদয়ে উদয় ॥ কিব। রাজা, কিব। প্রজা, ধনী কিব। দীন । পীযুষ-প্রণয়- রসে সমান বিলীন ॥
রম্য হৰ্ম্ম্যে গজদন্ত নিৰ্ম্মিত পালঙ্গে । যত সুখ ভুঞ্জে ভূপ রাণী-রসরঙ্গে ॥ তৃণশালাবাসী কৃষী প্রেয়সীর সনে । ততোধিক হয় সুখী প্রেম-আলিঙ্গনে ॥ কৃষিণীর বিস্বাধরে করিয়৷ চুম্বন । পাতার কুটার ভাবে ইন্দ্রের ভবন ॥
জামাই শ্রেণীর মাঝে দীন হীন যত । সুমধুর মিষ্ট ভাষে তুষ্টি-লাভ কত । পাঠ করে কুল-কোষ্ঠী গোষ্ঠী অনুসারে । জ্যৈষ্ঠ মাসে ফষ্ঠি করি ষষ্ঠী-পগলা সারে ॥ রিপু করা ধুতি পরি নাহি ভাবে দোষ । ভাবে মনে আদি রিপু কিসে হবে তোষ ॥ লোকে বলে এই ধুতি এনেছিল চেয়ে । ফলে আর সুখী কেবা আছে তার চেয়ে ॥ ছোড়া স্থতা যোড়া দিয়া যোড়গিাথা রয় । ভেড়াভেড়ি হলে আর ছেড়াছিড়ি নয় ॥ যে জন হয়েছে ঘর-জামায়ে জামাই । কোন দিন নাহি তার ষষ্ঠীর কামাই ॥

